
 
 

ᐊᑐᖅᑕᐅᓯᒪᔪᑦ 

ᑐᓴᐅᒪᖃᑦᑕᐅᑎᓕᕆᓂᖅ 2010-14-C 

 

ᓇᓄᐃᑦ ᒥᔅᓵᓄᑦ ᑐᑭᓯᐅᒪᒍᑎᔅᓴᐃᑦ: ᓴᓐᓂᕈᑎᐅᑉ ᐃᒪᖓᓂ ᓇᓄᓕᕆᖃᑦᑕᓂᕐᒥ 

ᐊᑐᕐᓯᒪᔭᖏᑦ 

• ᑕᒪᒃᑮᒃ ᓄᓇᕗᑦ ᑲᓛᖠᑦᓗ ᓇᓐᓄᒐᓱᓲᖑᒻᒪᑕ ᓴᓐᓂᕈᑎᐅᑉ ᐃᒪᖓᓂ. 1990ᖏᓐᓂᓂᑦ, ᑲᓛᖠᒥᐅᑦ 
ᐃᓱᒪᒋᔭᖃᕆᐊᓕᕐᓂᑰᒻᒪᑕ ᓇᓄᓕᕆᔾᔪᓯᕆᕙᑦᑕᑎᓐᓂᒃ. 

 
• ᑭᖑᓪᓕᖅᐹᒥ ᖃᐅᔨᓴᖅᑕᐅᓚᐅᕐᓯᒪᒻᒪᑦ 1990 ᕿᑎᖏᓐᓂ, ᐊᒻᒪᓗ 1997ᒥ ᓇᓄᐃᑦ ᑕᒫᓂ 

2100−ᖑᓱᒋᔭᐅᓚᐅᕐᓯᒪᒻᒪᑕ. ᓈᓴᖅᑕᐅᑎᓪᓗᒋᑦ ᑕᒪᕐᒥᒃ ᓇᓐᓄᑦᑕᐅᓯᒪᔪᑦ, ᐃᓱᒪᒋᔭᐅᓚᐅᕐᓯᒪᔪᑦ ᑲᓛᖠᒥᐅᑦ 
ᑕᒫᓂ 18ᓂᒃ−25ᓄᑦ ᓇᓐᓄᖃᑦᑕᕆᐊᖏᑕ ᐊᕐᕌᒍᑕᒫᑦ.   

 
• 2002-2004ᒥ, ᓄᑖᑦ ᓇᓄᓕᕆᓂᕐᒧᑦ ᑐᑭᓯᖃᑎᒌᒍᑏᑦ ᐋᔩᖃᑎᒌᒍᑕᐅᓚᐅᕐᓯᒪᒻᒪᑕ ᓄᓇᕗᑦ ᒐᕙᒪᒃᑯᖏᓐᓂᒃ 

ᐊᒻᒪᓗ ᓄᓇᓕᓐᓂᑦ ᓇᓐᓄᐸᑦᑐᓂᒃ ᐊᑐᓂᑦ ᓇᓄᖃᕐᕕᐅᔪᓂᒃ. ᒪᓕᑦᑐᒋᑦ ᓇᓄᐃᑦ ᓇᓚᐅᑦᑖᖅᑕᐅᓯᒪᓂᖏᑦ 
2100ᖑᒋᐊᖏᓐᓂ, ᕿᒥᕐᕈᔭᐅᔪᔪᑦ ᓇᓄᐃᑦ ᑲᑐᔾᔭᐅᓗᑎᒃ ᓇᓐᓄᒐᓱᑦᑕᐅᖃᑦᑕᕈᓐᓇᕆᐊᖏᓐᓂᒃ 130 ᓇᓄᐃᑦ 
ᐊᕐᕌᒍᑕᒫᑦ. ᑲᑎᑦᑐᒋᑦ ᓇᓐᓄᒐᓱᑦᑕᐅᔪᓐᓇᐸᑦᑐᑦ ᓄᓇᕗᒻᒥ ᐊᒥᓱᕈᕆᐊᖅᑕᐅᓚᐅᕐᓯᒪᔪᑦ. 

 
• 2005 ᐱᒋᐊᓕᕋᑖᕐᓂᖏᓐᓂ, ᑲᓛᖠᒥᐅᑦ ᑐᓂᓯᓚᐅᕐᓯᒪᔪᑦ ᐅᓪᓗᒥᒨᖓᔪᓂᒃ ᑐᑭᓯᐅᒪᒍᑎᔅᓴᓂᒃ ᓴᓐᓂᕈᑎᐅᑉ 

ᐃᒪᖓᓂ ᓇᓐᓄᑦᑕᐅᕙᑦᑐᑦ ᒥᔅᓵᓄᑦ. ᒪᓕᑦᑐᒋᑦ ᓄᑖᑦ ᑐᑭᓯᐅᒪᒍᑎᔅᓴᑦ ᖃᐅᔨᔭᐅᔪᔪᑦ ᓇᓐᓄᑦᑕᐅᕙᑦᑐᑦ 
ᐊᒥᓲᓂᕐᓴᐅᕙᒻᒪᑕ ᐊᐅᓚᑕᐅᔪᓐᓇᖅᑐᑦ ᓴᓂᐊᓂ. ᑲᓛᖠᑦ ᐋᖅᑮᔪᔪᑦ ᓇᓐᓄᒐᓱᑦᑕᐅᖃᑦᑕᓂᐊᖅᑐᓂᒃ 
ᖃᑦᑏᓐᓇᕈᕆᐊᕐᓯᓪᓗᑎᒃ 2006ᒥ ᓇᓐᓄᒐᓱᖃᑦᑕᖁᓐᓇᕐᓯᓪᓗᑎᒃ 68ᓂᒃ 2009ᒥ. 

 
• 2007ᒥ ᒥᓂᔅᑕ ᐊᕙᑎᓕᕆᓂᕐᒧᑦ ᑐᓐᓂᖅᑯᑎᖃᔪᒻᒪᑦ ᓴᓐᓂᕈᑎᐅᑉ ᐃᒪᖓᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ ᓄᖑᑕᐅᓗᐊᖁᓇᖏᑦ ᐃᓱᒫᓗᓇᕐᓂᕋᖅᑐᒍ. ᐆᒪᔪᓕᕆᔨᕐᔪᐊᒃᑯᑦ ᑐᑭᑖᕈᑎᖃᓕᔪᔪᑦ 
ᐊᓯᔾᔨᖅᑕᐅᖁᓇᒍ ᑲᑎᑦᑐᒋᑦ ᓇᓐᓄᒐᓱᑦᑕᐅᔪᓐᓇᐸᑦᑐᑦ, ᐊᒻᒪᓗ ᑖᓐᓇ ᐊᖏᖅᑕᐅᓚᐅᕐᓯᒪᓪᓗᓂ ᒥᓂᔅᑕᒧᑦ. 

 
• 2009ᒥ ᒥᓂᔅᑕ ᑐᓐᓂᖅᑯᑎᖃᒃᑲᓐᓂᔪᔪᖅ ᓴᓐᓂᕈᑎᐅᑉ ᐃᒪᖓᓂᒃ ᐆᒪᔪᓕᕆᔨᕐᔪᐊᒃᑯᓐᓄᑦ ᓄᖑᑕᐅᓗᐊᖁᓇᖏᑦ 

ᐃᓱᒫᓗᓇᕐᓂᕋᖅᑐᒍ. 
 
• 2009ᒥ ᑲᓇᑕᒥ, ᓄᓇᕗᑦ ᑲᓛᖠᑦᓗ ᐊᑎᓕᐅᔪᔪᑦ ᑐᑭᓯᖃᑎᒌᒍᒻᒥᒃ ᐊᐅᓚᑦᑎᓂᕐᒧᑦ ᑲᑐᔾᔭᐅᔪᓂᒃ 

ᓇᓐᓄᒐᓱᑦᑕᐅᕙᑦᑐᓂᒃ. ᑐᑭᓯᖃᑎᒌᒍᑦ ᐋᖅᑮᓯᒪᔪᖅ ᑲᑐᔾᔨᓪᓗᑎᒃ ᐊᐅᓚᑦᑎᓂᕐᒥᒃ, ᐊᒻᒪᓗ 
ᓴᖅᑮᔾᔪᑕᐅᔭᕆᐊᖃᕐᓯᒪᓪᓗᓂ ᐊᑐᖅᐸᑦᑐᓂᒃ−ᐊᑐᖅᐸᑦᑐᓄᑦ ᐱᔭᕆᐊᑭᓪᓕᑎᕆᔨᓂᒃ 
ᐅᖃᐅᔾᔨᒋᐊᖅᑎᐅᖃᑦᑕᓂᐊᖅᑐᓂᒃ ᓇᓄᓕᕆᓂᐅᑉ ᒥᔅᓵᓄᑦ. ᓯᕗᓪᓕᖅᐸᒥ ᑲᑎᒪᔪᔪᑦ ᑲᑐᔾᔨᓪᓗᑎᒃ 
ᐊᐅᓚᑦᑎᔨᐅᖃᑎᒌᑦ ᔮᓄᐊᕆ 2010ᒥ, ᐊᒻᒪᓗ ᑭᖑᓪᓕᕐᒥ ᑲᑐᔾᔨᓪᓗᑎᒃ ᐊᐅᓚᑦᑎᔨᐅᖃᑎᒌᑦ ᐊᒻᒪᓗ 
ᓯᕗᓪᓕᖅᐸᒥ ᐊᑐᖅᐸᑦᑐᓂᒃ−ᐊᑐᖅᐸᑦᑐᓄᑦ ᑲᑎᒪᖃᑎᖃᓛᖅᑐᑦ ᑲᓛᖠᒥᓂᐅᓂᒃ ᔫᓂ 2010ᒥ. 

 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᑐᑭᑖᕈᑎᖓᑦ 

• ᒪᓕᑦᑐᒍ ᐱᕙᓪᓕᐊᓂᖓ ᓇᓗᓇᐃᖅᑕᐅᓯᒪᔪᖅ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ, ᐆᒪᔪᓕᕆᔨᕐᔪᐊᒃᑯᑦ 
ᑐᑭᑖᕈᑎᖃᕐᓯᒪᔪᑦ ᓇᓐᓄᒐᓱᖃᑦᑕᕐᓂᖅ ᒥᑭᓪᓕᒋᐊᖅᑕᐅᔪᓐᓇᕐᖓᑦ. ᑐᑭᑖᕈᑎᖃᔪᔪᑦ ᖃᑦᑏᓐᓇᕈᕆᐊᖅᑕᐅᖁᓪᓗᒋᑦ 
ᑲᑎᑦᑐᒋᑦ ᓇᓐᓄᒐᓱᑦᑕᐅᔪᓐᓇᐸᑦᑐᑦ ᓴᓐᓂᕈᑎᐅᑉ ᐃᒪᖓᓂ ᖁᓕᓄᑦ (10) ᓇᓄᐃᑦ ᐊᕐᕌᒍᑕᒫᑦ ᑎᓴᒪᓂᒃ ᐊᕐᕌᒍᓂᒃ, 
ᐱᒋᐊᕐᓗᑎᒃ 2011ᒥ-2012ᒧᑦ, ᐃᒪᐃᓕᖓᓂᐊᓕᖅᑎᓂ ᑲᑎᑦᑐᒋᑦ ᓇᓐᓄᒐᓱᑦᑕᐅᖃᑦᑕᓂᐊᖅᑐᑦ 65 2014ᒥ−15ᒧᑦ. 



 
 

ᐊᑐᖅᑕᐅᓯᒪᔪᑦ 
 

ᒥᓂᔅᑕ ᓯᐅᑦᓴᒃ ᑭᐅᔾᔪᑎᖓ 

• ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᐃᒪᐃᓕᖓᒻᒪᑦ ᒥᓂᔅᑕ ᐊᓯᔾᔩᒍᓐᓇᕐᖓᑦ ᑭᖑᓪᓕᖅᐸᒥ ᑐᑭᑖᕈᒻᒥᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ. ᒥᓂᔅᑕ ᓯᐅᑦᓴᒃ ᐊᓯᔾᔩᓯᒪᔪᖅ ᑐᑭᑖᕈᑕᐅᓯᒪᔪᒥᒃ ᐃᒫᒃ: 

o ᑲᑎᑦᑐᒋᑦ ᓇᓐᓄᒐᓱᑦᑕᐅᔪᓐᓇᖅᑐᑦ ᖃᑦᑏᓐᓇᕈᕆᐊᖅᑕᐅᓯᒪᓂᐊᖅᑐᑦ ᖁᓕᓄᑦ (10) ᓇᓄᐃᑦ 
ᐱᒋᐊᕋᔭᖅᑐᑎᒃ 2010ᒥ-2011ᒧᑦ, ᐊᒻᒪᓗ ᖃᑦᑏᓐᓇᕈᕆᐊᖅᑕᐅᓛᖅᑐᑎᒃ ᖁᓕᒃᑲᓂᕐᓂᒃ (10) ᐊᑐᓂᑦ 
ᐱᖓᓱᓂᒃ (3) ᐊᕐᕌᒍᓂᒃ, ᐃᒪᐃᓕᖓᓂᐊᓕᖅᑐᓂ ᑲᑎᑦᑐᒋᑦ ᓇᓐᓄᒐᓱᑦᑕᐅᔪᓐᓇᓛᖅᑐᑦ 65 2013ᒥ-
2014ᒧᑦ. 

• ᐊᒻᒪᓗᑦᑕᐅᖅ ᖃᑦᑏᓐᓇᕈᕆᐊᖅᑕᐅᓂᖏᓐᓄᑦ ᓇᓐᓄᒐᓱᑦᑕᐅᔪᓐᓇᖅᑐᑦ, ᒥᓂᔅᑕ ᑲᑦᑐᖓᐃᕈᑎᖃᕐᓯᒪᔪᖅ 
ᑲᒪᒋᔭᖃᕐᓂᐊᓕᖅᑐᓂ ᐅᑯᓂᖓ: 

o ᐱᔭᕇᕐᓯᒋᐊᖃᓛᖅᑐᖅ, 2014ᖑᕋᓱᓐᓂᖓᓂ, ᖃᐅᔨᓴᕐᓂᕐᒥᒃ ᐅᓪᓗᒥᒨᖓᔪᓂᒃ ᓇᓄᐃᑦ 
ᖃᑦᑎᐅᓕᕐᒪᖔᑕ ᑐᑭᓯᔭᐅᖁᓪᓗᒋᑦ. ᓄᓇᓕᓐᓂᑦ ᑐᓴᕆᐊᕐᕕᖃᕐᓂᖅ ᑕᒪᓐᓇ ᐱᓕᕆᐊᖅ ᐱᔾᔪᑎᒋᓪᓗᒍ 
ᐱᒋᐊᕐᓯᒪᓕᖅᑐᖅ. 

o ᐊᑐᓕᖅᑎᑦᑎᒋᐊᖃᓛᖅᑐᓂ ᓄᓇᓕᓐᓂᑦ ᓇᓄᕐᓂᒃ ᕿᒫᑎᑦᑎᖃᑦᑕᓂᕐᒧᑦ ᐸᕐᓇᐅᑎᓂᒃ ᓴᓐᓂᕈᑎᐅᑉ 
ᐃᒪᖓᑕ ᓄᓇᓕᖏᓐᓂᒃ. 

o ᐊᑐᓕᖅᑎᑦᑎᒋᐊᖃᓛᖅᑐᖅ ᓄᑖᓂᒃ ᐱᓕᕆᐊᔅᓴᓂᒃ ᓱᕋᑦᑎᕆᙱᓂᕐᓴᐅᖁᓪᓗᒋᑦ 
ᐸᓚᕐᔫᒥᓂᕐᓴᐅᖃᑦᑕᖁᓪᓗᒋᓪᓗ ᓱᕋᑦᑎᕆᓂᕆᕙᑦᑕᖏᑦ ᐆᒪᔪᐃᑦ. 

o ᐊᑐᓕᖅᑎᑦᑎᒋᐊᓕᒃ ᑐᑭᓯᖃᑎᒌᒍᒻᒥᒃ ᐊᑎᓕᐅᖅᑕᐅᓯᒪᔪᒥᒃ ᑲᓛᖠᑦ ᐱᖃᑎᒋᓪᓗᒋᑦ 
ᐊᐅᓚᑦᑎᖃᑎᒌᓐᓂᕐᒧᑦ ᑲᑐᔾᔭᐅᕙᑦᑐᓂᒃ ᓇᓄᕐᓂᒃ ᑕᒪᓐᓇ ᑲᒪᒋᔭᐅᕙᓪᓕᐊᔪᖅ. ᑭᒡᒐᑐᖅᑏᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᓄᓇᕗᒻᒥ ᑲᓛᖠᑦᓗ ᐃᓚᒋᔭᐅᒻᒪᑎᒃ ᑲᑐᔾᔨᓪᓗᑎᒃ ᐊᐅᓚᑦᑎᖃᑎᒌᑦᑐᓄᑦ ᑖᔅᓱᒥᖓ 
ᑐᑭᓯᖃᑎᒌᒍᒻᒥᑦ ᐊᒻᒪᓗ ᐊᑑᑎᖃᕐᓂᐊᖅᑐᓂ ᑲᑐᔾᔨᓗᑎᒃ ᐋᖅᑭᔅᓱᐃᓂᕐᒥᒃ ᖃᐅᔨᓴᕐᓂᐅᒐᔭᖅᑐᒥᒃ 
ᐊᐅᓚᑦᑎᓂᕐᒧᓪᓗ ᓯᕗᓪᓕᐅᔾᔭᐅᒋᐊᓕᓐᓂᒃ ᑖᒃᑯᓄᖓ ᓇᓄᕐᓄᑦ.  

